
O ratnoj policijii
njenoj ulozi u odbrani
Gracanice

Faruk Huskanovié

(Sjecanja ratnog nacelnika SJB Gracanica)

Roden je 27. 11. 1960. godine u Doborovcima, gdje je zavrsio
osnovnu skolu. Nakon zavrSene Gimnazije u Gracanici, upisao
se i diplomirao na Pravnom fakultetu u Sarajevu, 1984. godine.
Prvo radno iskustvo sticao je u Radno organizaciji “Irgoprodukt”
Gracanica, na poslovima pravnog zastupnika. Sa 1. 2. 1988. go-
dine prelazi na rad u Stanici javne bezbjednosti (S]B) Gracanica.
Svoju karijeru u policiji poceo je na mjestu nacelnika Odjeljenja
za pravne i upravne poslove, gdje je radio do 1. 5.1990. godine,
kada preuzima poslove komandira Stanice milicije. Od polovine
1991. godine, do 19. 4. 1992., nacelnik je Odjeljenja kriminali-
sticke policije. Za nacelnika Stanice javne bezbjednosti imenovan
je 18. 4. 1992. Na toj funkciji ostao je do 18. 7. 2001.godine, kada
je napustio MUP i presao na rad u Kantonalni zavod za pruza-
nje pravne pomoci u Tuzli, na mjesto pomocnika direktora, gdje
i danas radi. Nosilac je vise policijskih i opstinskih priznanja,
medu kojima i Zlatne plakete opéine Gracanica, kao clan Ratnog
predsjednistva.

UMJESTO UVODA

Uloga gracanicke policije u odbrani Gracanice i drzave BiH bila
je od posebnog znacaja, pogotovo ako se ima u vidu ¢injenica
da je policija, nakon razoruzavanja TO bila jedina vojna sila
koju je novonastala drzava posjedovala. Samim tim, nasla se na
prvoj liniji odbrane kada su srpske paravojne snage zapocele
otvoreni rat protiv svih onih koji su bili za odbranu cjelovitosti
drzave BiH.

Tih sudbonosnih dana, tokom mjeseca aprila i maja 1992.
godine, gracanicka policija, ponesena iskustvima i herojstvom
tuzlanske i sarajevske policije, odigrala je vaznu ulogu u od-
brani grada, kada su pale i prve zrtve i zabiljezene teze i lakse
povrede pripadnika policije. Uloga gracanicke policije nakon

osnivanja Rejonskih $tabova TO koji su ka-
snije iznjedrili jednu od najboljih jedinica
Armije BiH na ovim prostorima nije bila sve-
dena samo na onu civilnu funkciju-odrzava-
nje povoljne bezbjednosne situacije i spreca-
vanje izvrenja krivi¢nih djela i devijantnih
ponasanja koji su neprihvatljivi sa stanovista
drustva i u suprotnosti sa pozitivnim propi-
sima, nego je bila i dalje snaga na koju se mo-
glo osloniti i pouzdati, a $to je Cesto i Cinila,
vr$eci ispomoc¢ na cijeloj teritoriji tuzlanskog
kantona.

Bio sam neposredni sudionik tog vremena
i svih tih dogadaja. Ovo je samo malo pod-
sje¢anje na te velike i vazne dane i godine iz
nase bliske proslosti.

SVETKOVINA KNEZA LAZARANA
OZRENU KAO UVERTIRA
Kao uvertira svim dogadajima koji ce usli-
jediti poslije 1990. godine, izmedu ostalog,
prethodilo je nacionalno budenje i “osve-
Stenje” gradana srpske nacionalnosti tokom
1988. i 1989. godine, pod sloganom “Mosti
kneza Lazara u sluzbi budenja velikosrpskog
nacionalizma”. Tada je Srpska pravoslavna
crkva, poc¢ev od Vidovdana 1988. godine
do avgusta 1989.godine, diljem bivse Jugo-
slavije, kroz kako se tada govorilo “srpske
zemlje” pronosila posmrtne ostatke kneza
Lazara, s ciljem budenja srpskog naciona-
lizma, pa je tako dosao red i na ove krajeve,
kada su na planini Ozren odnosno na platou
manastira Ozren, tim povodom odrzane ra-
zne vjerske liturgije i okupljanja naroda, na
kojim se, uglavnom, velicalo srpstvo. Kao
pripadnici Stanice javne bezbjednosti (SJB)
Gracanica, tada smo po prvi puta od srpskih
ekstremista oduzeli razne vrste hladnog i va-
trenog oruzja, kao i propagandni materijal i
nacionalisticki dekor, koji je bio izloZzen na
ovoj manifestaciji u vidu cetnickih kokardi,
CD-ova sa pjesmama o Drazi Mihajlovicu,
velicanja ¢etniStva i sl.

Otvorena propaganda cetni$tva i srpskog
nacionalizma na Ozrenu imala je odjeka u

§iroj javnosti na podrucju Doboja i Lukavca,
a posebno u Gracanici, izazvala je negodova-
nje i osudu dobronamjernih ljudi, ali i nela-
godu kod mnogih koji su ili zapamtili ili do-
bro znali $ta je bilo ¢etnistvo tokom Drugog
svjetsko rata i Sta bi moglo donijeti njegovo
ozivljavanje u Bosni i Hercegovini. Ono $to
je izazivalo posebnu zabrinutost, bila je ¢i-
njenica da se “Mostima kneza Lazara’, izvan
Srbije jedino manifestovalo u Bosni i Herce-
govini. Sve ostale republike tada$nje SFR] to
nisu dozvolile. Treba podsijetiti da je to bilo
u vrijeme duboke ustavne i politicke krize u
SFR] i pocetka bujanja srpskog nacionalizma
poslije ¢uvene 8. sjednice CK SK Srbije i iz-
bora Slobodana Milosevica za predsjednika,
koji ¢e 28. 6. 1989. godine, na proslavi 600.
godisnjice Kosovske bitke, u svom ¢uvenom
agresivnom govoru pred skoro 2 miliona
ljudi izgovoriti onu svoju jo§ ¢uveniju rece-
nicu - prijetnju: “Opet smo pred bitkama i u
bitkama. One nisu oruzane, mada ni takve jo§
nisu isklju¢ene” Za mnoge, bila je to najava
ratnih dogadanja na prostoru Jugoslavije.

PRVO “RAZMONTIRATI” POLICIJU

Nakon prvih visestranackih izbora, nepri-
jatelji Bosne i Hercegovine u pocetku vrlo
konspirativno, a kasnije i otvoreno zapoceli
su sa azuriranjem ranije izradenih planova
s ciljem destrukcije drzave i svih onih insti-
tucija i organa koji su zeljeli jedinstvenu, su-
verenu i nedjeljivu Bosnu i Hercegovinu. Ni
Gracanica kao op¢ina nije u ovom kontekstu
zaobidena... Uslijedila je paraliza legalnih
organa vlasti, razne ucjene i prijetnje, cije-
panja teritorije op¢ine, zabrana rada regular-
nim organima vlasti, pa i policije na teritoriji
Ozrena i mjesnih zajednica gdje su gradani
srpske nacionalnosti bili veéina, vrsili su se
svakodnevni pritisci na legalne organe vla-
sti pa i na SJB Gracanica od strane tadasnje
JNA, koja je, zaglibivsi se u rat u Hrvatskoj,
na ovom prostoru sve drskije nastupala i po-
stepeno naoruzavala Srbe na Ozrenu. Sve to
je na kraju rezultiralo otvorenim teroristic-

kim akcijama i napadima, kako na organe
vlasti tako i na gradane opcine Gracanica.
(diverzije, otmice, barikade itd.).

Prije toga trebalo je iznutra razmontirati,
izmedu ostalog i MUP, odnosno SJB Gra-
¢anica. Kao i u cijeloj Bosni i Hercegovini,
u prvoj fazi nastupila je SDS sa svojim “ka-
droviranjem”, koje je obavljeno isklju¢ivo po
naglaSenom nacionalnom principu, a ne po
ustaljenom principu da rukovodeca radna
mjesta zauzimaju sposobni i profesionalno
opredijeljeni kadrovi. Kao najeklatantniji
primjer isticem imenovanje Mome Mandica
na visoko rangirano mjesto u MUP-u R BIH,
koji je do tada obavljao niZerangirane po-
slove krim. tehnicara.

Prema dogovoru koalicionih partnera u
opstini Gracanica (SDA i SDS), nakon izbora
mjesto nacelnika SJB pripalo je SDA, a mje-
sto komandira milicije SDS. Po toj kadrov-
skoj krizaljci, na mjesto nacelnika SJB, po
prijedlogu SDA, 1991. godine dosao je Tajib
Omerdi¢, rodom iz Stjepan Polja, koji je do
tada radio kao komandir milicije u Jastrebar-
skom (Hrvatska). Za komandira Stanice mi-
licije, na prijedlog SDS, postavljen je Pordo
Marti¢, rodom iz Lendica, koji se ve¢ do tada
ve¢ ispoljavao kao jedan od ekstremnijih ka-
drova SDS. U uslovima poremecenih medu-
nacionalnih odnosa i duboke politi¢cke krize
u zemlji, takva kadrovska konfiguracija bila
je osnova za dalje podjele i zaostravanja. To
se neminovno odrazilo i na rad policije u ko-
joj su nacionalne podjele koje su uslijedile i
bile najopasnije.

U SJB Gracanica u periodu nakon izbora
1990. godine u stalnom radnom odnosu bilo
je ukupno 68 radnika. Od toga je u Stanici
milicije, u ¢ijem se sastavu nalazilo i odjelje-
nje u B. P. Selu, bilo 38 milicionera, odnosno
uniformisanih lica. Kao $to je ve¢ re¢eno na
¢elu policijske stanice bio je Pordo Marti¢,
dok je njegov zamjenik bio Bilal Nuri¢. U to
vrijeme ja sam bio $ef Odjeljenja krim. poli-
cije koje je imalo 10 pripadnika. Odjeljenje
za pravne i upravne poslove, koje je vodio

Mirko Risti¢ imalo je 15, a Odjeljenje veze i
kriptozastite 5 radnika.

DOLAZAK TAJIBA OMERDICA ZA
NACELNIKA SJB

Odmah po dolasku Tajiba Omerdi¢a za na-
¢elnika SJB, pripadnici policije srpske naci-
onalnosti bili su prema njemu vidno netrpe-
ljivi i rezervisani. S obzirom da je prethodno
radio u Hrvatskoj pronosili su pri¢e da je
poslat u Gracanicu s posebnim zadacima,
a s obzirom da je tamo, kao iskusan polica-
jac na rukovodnom mjestu u operativi, ve¢
imao “posla” sa pobunjenim Srbima, vjesto
su mu poturali da je srbomrzac, te da je kao
nepozeljan na terenu s dominantno srpskim
stanovnistvom. Pokazivali su netrpeljivost
prema Omerdicu zato $to je, kako su govorili,
doveden iz Hrvatske, dok su u isto vrijeme
na poslovima zamjenika komandira Stanice
milicije imali Vukadina Blagojevica, koji je
takoder neposredno prije toga dosao iz Hr-
vatske. Dolaskom Dorde Marti¢a na tu funk-
ciju, on je preraspodijeljen u krim. policiju.

Za ime Omerdica vezivali su i akciju pre-
bacivanja dugog naoruzanja iz Lukavca u SJB
Gracanica, koje je tokom 1990. godine, pre-
mjesteno iz Luzanjka u Lukavac, a pripadalo
je op¢ini Gracanica. To oruzje je odmah po-
dijeljeno rezervnom sastavu policije, a radilo
se oko 400 komada pusaka, koje je trebalo
biti ravnomjerno rasporedeno na teritoriji
cijele opéine Gracanica.

Na veliko podozrenje i reakciju lokalnih
srpskih politi¢ara naigla je i informacija o le-
galnom naoruzanju na podrucju opstine, ¢iju
je izradu inicirao i objelodanio Tajib Omer-
di¢ s ciljem da otvori o¢i svima koji su na
muslimanskoj strani mislili da do rata nece
do¢i. Mnogi su se “otrijeznili” suocivsi se
prvi puta sa javno saopstenom ¢injenicom da
je legalno naoruzanje imao svaki deveti sta-
novnik srpske i svaki dvadeset Sesti stanov-
nik muslimanke (bosnjacke) nacionalnosti.
Imajudi u vidu tada$nju nacionalnu struk-
turu stanovniStva opstine (oko 25% Srba i

oko 75% Muslimana), jasno je o kakvom se
nesrazmjeru u pogledu naoruzanja radilo.
Isto stanje je bilo i kada je u pitanju stambena
problematika. Od ukupno 42 stana, koliko je
bilo dodijjeljeno Sluzbi, na 29 stana, nosioci
stanarskog prava bili zaposlenici srpske na-
cionalnosti. To su najbolji pokazatelji o “srp-
skoj ugrozenosti’, na koju se tih dana zalio
komandir milicije Pordo Marti¢.

SMJENA OMERDICA I KRIZA
RUKOVODSTVA MUP-A
Podrazumijeva se da ovakve i sli¢ne infor-
macije sa istinitim podacima kao ni drugi
potezi rukovodstva u SJB Gracanica, koje je
nastojalo ostvariti kontrolu nad ¢itavom te-
ritorijom opstine, nisu bile po volji tadasnje
srpske politike, pogotovo na Ozrenu. Napro-
tiv, nailazile su na razli¢ite reakcije, najcesce
polulegalne i na ivici zakona, koje ¢e voditi
u dalje nacionalne podjele i opstrukcije, te
naru$avanje meduljudskih odnosa u SJB
Gracanica. Primarni cilj te politike bio je da
se onemoguci djelovanje policijskih i drugih
regularnih organa vlasti na ozrenskoj strani
opstine, koja je tezila ka otcjepljenju. Drugi
cilj bio je diskreditacija Tajiba Omerdi¢a kao
nacelnika SJB i svih njegovih istomisljenika,
koji su nastojali da se koliko toliko ocuva
kredibilitet SJB, kao jedine snage koja je mo-
gla nesto legalno poduzeti protiv takve poli-
tike. Glavni operativac na srpskoj strani bio
je Dordo Marti¢, koji je i postavljen na duz-
nost komandira milicije sa zadatkom da op-
struira normalan rad te sluzbe. On ¢ak nije ni
krio da o svim aktivnostima u SJB, redovno
izvjestava svoje nalogodavce sa Ozrena.

Kao posljedica svakodnevnog prepuca-
vanja i u situacijama kada je to bilo sasvim
nepotrebno, doslo je i do otvorenog sukoba
izmedu tadasnjih kadrova u SJB Graca-
nica, (uporiste za ovakav stav jeste depesa
pomo¢nika MUP-a BiH Mome Mandica,
da MUP treba podijeliti na muslimanski i
srpski MUP), tako da je to nakon izvjesnog
vremena neminovno dovelo do eskalacije su-

koba i napokon do smjene Tajiba Omerdica
i Dorde Marti¢a od strane MUP-a RBiH. Ta
smjena saopS$tena je Omerdi¢u poslije jed-
nog vaznog sastanka u opstini, 1. 4. 1992. Na
mjesto vrsioca duznosti nacelnika SJB Graca-
nica, prekomandovan je Abaz Fahrudin kao
kadar iz sjedista MUP-a RBiH, koji se kratko
zadrzao na sluzbi u Gracanici. Nakon prvog
sluzbenog odlaska u Sarajevo, uslijedila je
blokada grada i on se vi§e nije mogao vratiti
u Gracanicu.

Shvativsi da je SJB ostala obezglavljena u
najkriti¢nijem trenutku, predsjednik opstine
Hazim Vikalo je kroz nekoliko dana, ta¢nije
12. 4. 1992. godine (vjerovatno nakon kon-
sultacija sa Sarajevom), za nacelnika sluzbe
imenovao Osmana Puskara, dotadasnjeg
komandanta Opstinskog staba TO. Cijenilo
se da ¢e Puskar kao iskusan oficir uspijeti za-
ustaviti dalju dezintegraciju policije, u ¢emu
su vodecu ulogu imali kadrovi i simpatizeri
SDS-a.

Medutim, ni ovaj poku$aj nije uspio jer
su tadasnji funkcioneri SDS na ¢elu sa Bra-
nom Marusi¢em, jo§ uvijek predsjednikom
Izvr$nog odbora, ve¢ sutradan po imenova-
nju Puskara, zatrazili sastanak u SJB Graca-
nica, na kojem su navodno imali namjeru da
predloze za nacelnika SJB osobu koja bi po
njihovom misljenju bila prihvatljiva za obje
strane (srpsku i muslimansku). Takav stav je
imala i nekolicina aktivnih policajaca, koji
su bili zabrinuti, da ¢e pripadnici policije na
ovaj nacin biti zloupotrijebljeni i gurnuti u
neizvjesnost sa problemima sa kojima se do
tada nisu susretali.

Na spomenutom sastanku Pugkaru je
otvoreno receno da ga ne prihvataju za svog
nacelnika, nakon cega je i on sam odlucio da
se povuce, o cemu ¢e odmabh izvijestiti pred-
sjednika Vikala. Tako je policija u najkriti¢ni-
jem trenutku za bezbjednost gradana ostala
prakticno obezglavljena. Da bi zaustavio
sve dublju krizu u SJB Gracanica i osujetio
namjere SDS-a i onih preko kojih su funk-
cioneri SDS-001a “odradivali” destrukciju

komandant OpSTO Gracéanica Osman Puskar.

MUP-a, predsjednik opstine Hazim Vikalo
bio je prinuden da licno preuzme poslove
poslove nacelnika SJB. Svojim angazovanjem
uspio je stabilizovati stanje u policiji i koliko
toliko vratiti povjerenje gradana u policiju.
Nakon toga, ta¢nije 19. 4. 1992. godine, pot-
pisao je rjesenje da mene imenuje za nacel-
nika SJB. Duznost sam preuzeo istog dana.

JEDAN POGLED NA TERORISTICKE
AKCIJE PO GRACANICI

Moje imenovanje za nacelnika SJB, uslijedilo
je, dakle, u vrlo slozenim bezbijednosnim
uslovima. Prije toga, da podsjetim, u gradu,
a i u nekim mjesnim zajednicama kao $to su
Donja Orahovica, Stjepan Polje, doslo je do
pravih teroristickih napada (od strane ek-
stremno orijentisanih lica sa podruc¢ja Oz-
rena, koja su ve¢ imala odredena iskustva sa
rati§ta iz Hrvatske) i to na pripadnike poli-
cije, pokusaj atentata i napad na ku¢u Tajiba
Omerdic¢a u Stjepan Polju, diverzije u centru
grada na objekte u vlasni$tvu gradanina al-
banske nacionalnosti, napad na Radio Gra-
¢anicu, pucanje na javnim mjestima iz dugog
naoruzanja. U izvr$enju tih akata prednjacili

Maj 1992. godine - nacelnik SJB Faruk Huskanovic, predsjednik Ratnog predsjednistva Hazim Vikalo i

. |

su ekstremisti sa planine Ozren, uz napo-
menu da je za svo to vrijeme bila na snazi
zabrana rada ovlastenih sluzbenih lica na po-
drudju Ozrena, izdata od strane srpske vlasti
na Ozrenu.

Do ovakvog saznanja pripadnici policije
dogli su nakon pretresa prostorija SDS u
gradu, kada su, izmedu ostalog, u metalnoj
kasi koju su koristili pripadnici SDS i njihovi
simpatizeri, pronasli ve¢u koli¢inu plasti¢nog
ekploziva i to bas onakvog kakav se koristio
prilikom izvodenja spomenutih teroristickih
napada u gradu.

Pripadnici policije, pa i rezervni sastav
policije (njih oko 400) koji je mobilisan po-
lovinom mjeseca septembra 1991. godine,
¢inili su sve kako bi o¢uvali povoljno stanje
javnog reda i mira. MUP je tada slovio kao
jedina snaga koja je objektivno imala mo-
gucénost da kroz institucije sistema obezbijedi
mir i sigurnost gradana, koji su to od regu-
larne policije i o¢ekivali. S obzirom da su ne-
prijatelji Bosne, ve¢ tada zapoceli sa novim
oblicima specijalnog rata, izvodeci razlicite
diverzije i na podrudju opstine Gracanica,
pripadnici SJB nasli su se u vrlo sloZenoj

situaciji. Pored redovnih poslova na ocuva-
nju stanja javnog reda i mira i borbe protiv
raznih oblika kriminala, morali su uporedo
raditi 1 na pripremi i organizovanju otpora
nadolazecoj agresiji.

U kontekstu svih tih deSavanja, koja su
rasprsila nadu i kod onih koji su se potajno
nadali da do najgoreg ipak nece dod¢i, treba
posmatrati i tiho i skoro neprimjetno iselja-
vanje gradana srpske nacionalnosti, koji su
bili obijedeni da je to iseljavanje privremeno
i da ¢e se nakon skorog zauzimanja Graca-
nice nesmetano moci vratiti u svoje stanove.
Naravno, nisu bili svjesni da u gradanima
BiH pa i nase op¢ine pored zabrinutosti po-
stoji i ogromna Zelja i volja da se odbrani svoj
prag, svoj dom, svoja porodica, bez obzira o
kakvoj se oruzanoj sili tada radilo na suprot-
noj strani.

MANEVARSKA JEDINICA MUP-A
Nakon otvorenih napada na policiju, po
naredbi CSB Tuzla, a na prijedlog tadasnje
op¢inske vlasti, doslo je i do angazovanja
Manevarskog voda policije, sa zadatkom
da se suprotstavi sve ucestalijem oruzanom
nasilju, napadima na javne objekte, pripad-
nike policije i sli¢no... Dizanje Manevarskog
voda policije, bilo je od ogromnog znacaja
za odbranu grada. Ulijevalo je nadu i po-
vjerenje gradana u policiju koja je ustala da
brani njihovu sigurnost. Kako smo do tada
ve¢ imali odredena saznanja da gradani srp-
ske nacionalnosti imaju dugo naoruzanje,
koje su dobili tajnim kanalima od tadasnje
JNA, te da smo vrlo Cesto bili onemoguceni
da to i kontroliSemo, tih dana smo izvrsili i
pretrese nekolicine kuca i objekata u kojima
su stanovali gradani srpske nacionalnosti, te
smo tom prilikom pronasli dugo naoruzanje,
kao i neka od minskoeksplozivnih sredstava,
bombe, bojevu municiju i sl. O tome postoji
uredna dokumentacija iz koje su podaci
davno objelodanjeni u medijima.
%

I dok je op¢inska vlast maksimalno radila
na konsolidaciji Staba TO na teritoriji pod
kontorlom zvani¢ne vlasti (konsolidacija op-
stinskog i rejonskih stabova TO i dr.), Mane-
varska jedinica MUP-a, imala je prioritetni
zadatak da izvrsi hitno raporedivanje u indu-
strijskoj zoni, radi zauzimanja i obezjedenja
vitalnih objekata grada i postepeno uspo-
stavljanje prve odbrambene linije na ulazu u
grad. Na tome je jednim dijelom bila angazo-
vanja i jedinica Patriotske lige u Gracanici.

Ve¢ tada imali smo neka saznanja da bi
Gracanica mogla pasti zauzimanjem zgrade
policije od strane srpskih paravojnih jedinica
sa Ozrena i to uz pomo¢ nekoliko tenkova i
transportera. Nismo bili u situaciji da pro-
vjeravamo osnovanost tih saznanja. Kao od-
govor, uslijedilo je zaprecavanja grada i svih
prilaza gradu, u ¢emu je naravno ucesée po-
red drugih organa (Opstinskih $tabova TO i
CZ) imala i Manevarska jedinica MUP-a.

Prvo svoje vatreno krstenje ova jedinica
je imala 19. 5. 1992.godine, u neposrednoj
blizini Karanovackog mosta, kada su lakse
i teze povrijedena tri njena pripadnika. Tih
dana izgubili smo i dva rezervna policajca:
Ahmetasevi¢ Sabriju i Ibrahimovi¢ Osmana,
koji su ujedno i prve Zrtve u redovima SJB
Gracanica.

Najznacajnija uloga ovog voda bila je i na
izvodenju zdruzene akcije pripadnika vojne
policije Staba tetritorijalne odbrane Gra-
¢anica i Lovackog voda, na razoruzavanju i
stavljanje pod kontrolu legalnih vlasti op¢ine,
mjesne zajednice Gornja Lohinja, poc¢etkom
juna 1992. godine. Akcija je uslijedila kao re-
zultat nepovoljnih pregovora koji su vodeni
izmedu op¢inske vlasti i gradana mjesne za-
jednice Gornja Lohinja, na okolnosti predaje
srpskih ekstremista i predaje vojnog naoru-
zanja koje su posjedovali. Treba napome-
nuti da je tom prilikom oduzeto preko 160
komada dugog naoruzanja, nekoliko ru¢nih
bacaca, te velike koli¢ine municije i minsko-
ekspolozivnih sredstava.

Nakon tih svojih prvih akcija ova jedinica
u nekoliko navrata ucestovala i na rati$tima
drugih opstina, prije svega Doboj Istok, Gra-
dacac, brdo Vis.

JAVNA BEZBJEDNOST I ZASTITA
GRADANA
Medutim, ovi i sli¢ni poslovi kao novi oblik
rada i djelovanja jednog dijela raspolozivog
ljudstva nisu bili i jedini poslovi koje je u svo-
joj nadleznosti imala SJB. Uz svakodnevno
pruzanje pomoci gradanima, njihovim no¢-
nim strazama, jedinicama TO Gracanica,
morali su se uporedo obavljati i vrlo slozeni
poslovi javne bezbjednosti. Ovi poslovi nisu
smjeli biti nijednog trenutka zanemareni jer
su gradani bili naoruzani, tako da je odrzava-
nje javnog reda i mira bilo sve teze odrzavati
pod kontrolom.

Sa izbijanjem krize, odmah su se pojavili

neki novi oblici kriminaliteta. B1h su poslje—

dica ucestalih saobracajnih
blokada, nagle nestasice de-
ficitarnih proizvoda potreb-
nih u svakodnevnom Zivotu
gradana, nestasice goriva...
Tako su zabiljezena i prva
krivi¢cna djela nedozvoljene
trgovine, ratno profiterstvo,
te razni oblici trgovine oruz-
jem, $verca cigaretama, gori-
vom i sl. Sa izbijanjem ratnih
dejstava, ostali su manje-vise
prisutni svi ti oblici krimina-
liteta, neki su ¢ak i pojacani, a
pojavili su se i novi, u prvom
redu iz oblasti proizvodnje i
trgovine narkoticima.
Krajem 1993. godine u ne-
kim dijelovima Bosne i Her-
cegovine otkrivene su pojave
organizovanog  kriminala,
u prvom redu na podrudju
Sarajeva, Zenice i tzv Herceg
Bosne. U to su bili ukljuceni
i neki istaknuti funkcioneri i

pripadnici vojske, licnosti sa posebnim ovla-
$¢enjima, pa ¢ak i neki pripadnici UNPRO-
FOR-a. To je imalo negativne refleksije i na
ostala podrucja Bosne i Hercegovine, pa i na
podrucje Gracanice. Neposredni izvrsioci ta-
kvih radnji bili su sitni §pekulanti, kriminalci
itd. Jednostavno, bila su to, $to bi se reklo,
“dobra vremena za pogana Covjeka” Cinili
smo maksimalne napore na presijecanju i
otkrivanju svega onoga $to nije bilo u skladu
sa pozitivnim propisima i tu je bilo dobrih
rezultata. Ali kao ni ostali, ni mi nismo bili
niti kadrovski, ni tehnicki opremljeni i dora-
sli da se uhvatimo u kostac sa tako vrsnim,
pa moze se reci i $kolovanim kriminalcima.
Jednostavno, mi smo u to vrijeme kaskali za
visokim kriminalom jer su se oni brze od nas
prilagodavali novonastalim promjenama.

Dok smo mi i8li pjesice, oni su se vozili au-
tomobilima, kad mi dodemo do automobila,
oni se ve¢ voze avionima. Jednostavno, mi

Nacelnik SJB Gracanica Faruk Huskanovic i oficir bezbjednosti
OpSTO Gracanica Faruk Smajlovic¢

smo bili samo jedna karika u lancu drzavnih
organa, koji se nisu dovoljno prilagodili rat-
noj situaciji, $to je pogodovalo enormnom
porastu kriminala. Na drugoj strani, pod
plastom vojne uniforme, tokom rata krio se
veliki broj kriminalno aktivnih lica, koji su
kontinuirano vr$ili krivi¢na djela, uvjereni
da ih ova sluzba u tome ne moze sprijeciti. U
saradnji sa vojnom policijom, morali smo se
obracunavati i sa takvim pojedincima. Iznijet
¢u podatak da smo od pocetka rata do ok-
tobra 1993. godine radi tezih krivi¢nih djela
u istrazni zatvor u Tuzli otpremili tridesetak
lica iz raznih struktura, da smo kao sluzba
podnijeli u tom periodu oko 600 krivi¢nih
prijava protiv 750 lica, oko 500 prijava po
javnom redu i miru, protiv 900 lica zbog pre-
kr8aja u saobracaju itd. I pored toga, nikako
nismo mogli biti zadovoljni sa stanjem cje-
lokupne bezbjednosti na podrucju opstine.
Sre¢om nismo imali masovnih oblika naru-
$avanja javnog reda i mira...

SARADNJA SA OSTALIM
SUBJEKTIMA ODBRANEI
LOKALNE VLASTI

Mogu reci da smo i u tako teskim uslovima,
bez dovoljne opreme i naoruzanja uspijevali
iza¢i nakraj sa svim tim pojavama i odrzati
zadovoljavajudi nivo sigurnosti civilnog sek-
tora na opstini, prije svega obi¢nih gradana
i njihove imovine. To svakako ne bi postigli
bez maksimalne podr$ke gradana koji su
bili opredijeljeni za odbranu grada i drzave
BiH. Imali smo takode veliku podrsku i po-
mo¢ privrednika opéine Gracanice, kojima
i na ovaj nacin izrazavam svoju zahvalnost.
Podrska i saradnja sa lokalnim vojno-politic-
kim rukovodstvom na ¢elu sa predsjednikom
opstine Hazimom Vikalom i komandantom
Osmanom Puskarom nikada nije dolazila u
pitanje. To je bilo od velikog znacaja imajuci
u vidu da nam Centar sluzbi bezbjednosti
nije bio u mogu¢nosti iz objektivnih razloga
pruziti svu neophodnu materijalnu pomog¢,
pa kako smo ve¢ tada bili u nekim segmen-

U STANICI JAVNE
BEZBJEDNOSTI

Faruk Huskanovi¢ - naéelnik SJB Gradanich

lptnﬁ{nn uil.mmj:\. od poletka rata naovamo,
zn povriinu, pored starih, i ncke nove
ﬂlk‘m 8to je zahtjjevalo i nove oblike angalovanjs
ko bi rad ?tm ﬁ fed JUT\;
cjelokupnu - be: n:dnoamu situnciju, novonastale
probleme (u_ vezi sa nadinom Zivljenja na ovim
orima) SJB predvida da ée se problemi sve vike
riti, pa ovelje cijene da ée biti potrebno, pored interne
obuke kadrova, daleko vide pafnje posvetiti ovon
tu odbrane, u smislu Lkulmnnj.u kadrova na
?‘iﬁm nivoima od S8JB, kako bi se uspjeino nosili sa svim
oblicima ratnog kriminala.
Izvriavajuci redovne policijske poslove (u vrijeme
policijskog sata i sl.) koji su vrlo slokeni, SJB
se aktivno ul I u oruZanu borbu u vidu odlaska

na l'ﬂ
Od strane ministra za unutraiinje poslove, Sestog
lp'ﬁl ove mdim. nagradeno jo nekoliko |>c|k
kafima su | omnndlr Policijske stanice P l
Mullmrmi te K.nga{ lamet i§ Kozarié IL\I!rqn palicajei
Nedostatok MTS-a, opreme | naorutanja, problem
Je kaji se po rijeima natelnika SJB nije rij

*Od samog 3 podetka rata u Sloveniji | Hrvntskof ‘-Ill
l"rnhrli-w kno | sve ostale stanice u okviru MU
iskazala je potrebu za odredenim mnlen)rl[nmuhnni‘llm
.nrednvimm opremom | knmru!unjcr!\. pmc{'c fufudi

utim,
tadaEnja rukovodstva MUP-a, vlade i dr., s obzirom na
razne wmkﬂk srpakih ova U. gore navedenim,
nisu nnsle za shodno da poboljEaju erijalni status,
opremu i naorulanje onima na koje su se jedino mogli
osloniti.

Na falost, pored svih zasluga | uZeiéo MUP-a u
ovom ratu, ovo pitanje nije rijeleno, nego se fak do te
mjere pnqor!nlo da je pr l{ln’.‘lm nemogude raditi

u orulju, odijelima, obuéi, voznom parku,
specijalnim vozilima, raznim hemijskim sredstvima za
nputrl.-bu protiv podinilaca kofi udestvuju u masovnom

xmx redn | mirn, poancir kofuljama, do
u‘.nlj potreba kao &to su baterijske lampe i 1.}

Ministarstvo zn unutarnje poslove totalno je
zanemareno u odnosu na druge sepmente odbrane, pa
Je SJB, zahvaljujudi prije sv :'}'1 samainicijativnosti i
pumné: S0-¢ Gratanica, uspjeln dn s odr2i do danas,

e tom najslofenije policijske pa i borbene
It pri

U l..nkrl:u situnciji neminovnost je do, za slufbu
opadn interes, kako unutarnjih kadrova u ufem i Sirem
u, tako i spol namrnd ke mrele bez kaje SJB ne

1o etjelo ova

mole uspjeino
Svjesni u'mutne situacije ukn implementacije
li-nvn. CSB, no sa Stanicama _fn\nr

nmli s¢ intenzivio priprema za prelazak sa
repu !ll nn kantonalni oblik radn, za kojeg se 0\!2‘.
smatra da bi, & obzirom na situnciju, treboo biti daleko
praktidniji od dmlﬂﬁl’url‘

Na kraju ovog prilogn zanimali smo se | za posao
kaji izaziva veliku pozornost gradana, a to je pogno oko
i pasadia, a kaji je trenutno u zastaju. Pasoli se

nju ni za n‘|§:m|r:\11uq potrebe iz razlogn 8o se
prelazi sa starog na novi obrazne pasoia kaji treba da
poprimi obiljeljn Federncije BiH. Medutim. dn kafemo
ito dru SJB posjeduju informacije da se nn otklanjanju
ovog zastoja ulurbano radi

AS

Jedan clanak iz graéanickog “Biljega
vremena”

tima rada pretpocinjeni Armiji R BiH bilo
nam je lakse ostvarivati logisticku podrsku
sa nivoa opc¢ine Gracanica. Istakao bih i do-
bru saradnju i sa pravosudnim organima-sa
Opétinskim sudom u Gracanici, na celu sa
Ahmedom Hamidovi¢em, Tuzilastvom i Op-
$tinskim sudom za prekr§aje, na celu sa Hu-
seinom Serbeci¢em-koja je, uprkos raznim
problemima, bila kontinuirana i na visokom
profesionalnom nivou.

Dakle, odrzan je kontinuitet legalne vlasti
koja se uspje$no nosila sa svim problemima
kako vojne logistike, tako i civilnog Zivota.
Ratno predsjednistvo koje je profunkcioni-
salo 18. 4. 1992. donijelo je i pravovremeno
donosilo niz strateskih odluka i uredbi ko-
jima se sistemski rjeSavalo pitanje finansi-
ranja odbrane, pa i SJB Gracanica. Ovome
svakako treba dodati i ¢injenicu da je ubrzo
doslo i do formiranja Izvr$nog odbora kao
ratne vlade opstine, na Celu sa Reufom So-
kolovi¢em, cije aktivnosti su bile od velikog
znacaja za dalje finansiranje odbrane grada.

%

Dejtonski mir na podruc¢ju Gracanice
docekan je kao velika nepoznanica i kao ve-
liko razocarenje. Zbog inertnosti na imple-
mentaciji mirovnog sporazuma, opet su na
povrsinu isplivali neki stari problemi kao i
1992.godine, pa su tako ponovo poceli nicati
kontrolni punktovi na ulazu u grad. Opet je
policija radi predostroznosti i dotada$njeg
iskustava sa komsijama “preko Sprece”, mo-
rala preuzeti dio poslova, koji su po misljenju
mirovnih snaga bili u suprotnosti sa zagaran-
tovanom slobodom kretanja svih gradana na
podrudju drzave. Na njihov zahtjev, tokom
1996. godine, morali smo ukloniti sve svoje
kontrolne punktove, §to je izazvalo odredenu
konfuziju u radu policije, ali i nezadovolj-
stvo kod gradana. Civilne vlasti su, sre¢om,
sve viSe preuzimale inicijativu u rjeSavanju
ovih i sli¢nih problema, pa je policija mogla
polako preci na izvr§avanje svojih redovnih
poslova i zadataka iz domena sluzbe javne
bezbjednosti.

Sta re¢i na kraju?

I pored tih nekih pocetnih tesko¢a sa UN-
PROFOR-om, sve nas je, naravno obradovao
zavrdetak rata kao i ¢injenica da je Bosna i
Hercegovina sa¢uvana kao drzava. Mi smo se
radovali §to se mozemo vratiti svojim redov-
nim poslovima. Trebalo je odgovoriti izazo-
vima novog vremena. Dobro se sje¢cam tog
nadeg pocetnog optimizma. Polazili smo od
toga ako smo u najtezim godinama uspjeli
odgovoriti najtezim zadacima i sprijeciti de-
vijacije koje su bile takorec¢i normalne u ratu,
onda nismo vidjeli razloge da ne budemo
uspjesni i u miru koji je dosao sa Dejtonom.
Sta je bilo kasnije sa tim nasim optimizmom
nije za ovu pricu.

Puno je pojedinaca na vaznim vojno-poli-
tickim duznostima, ali i obi¢nih gradana koji
su nam pomagali i sa kojima su imali izvan-
rednu saradnju, kao i onih koji su bili u nasoj
sluzbi - i u uniformama i onih u civilu. Du-
gujemo neizmjernu zahvalnost svim ratnim
policajcima Gracanice, a sa posebnim posto-
vanjem sje¢amo se dvojce poginulih rezer-
vnih policajaca u prvim danima rata—Sabrije
Ahmetasevic¢a i Osmana Ibrahimovica, kao i
velikog broja teze i lakse ranjenih. Osmana.

Od svojih saradnika, iako ih ima vise,
spomenut ¢u samo trojicu, naravno s pra-
vom i na eventualnu gresku, za koje smatram
da su svojim radom udarili trajan pecat u
historijatu gracanicke ratne policije. Prvi je
Muhamed Pagali¢, moj najblizi suradnik u
ratu, koji je kao Komandir stanice milicije,
profesionalac i policajac sa velikim policij-
skim iskustvom, odlikovan “Srebrenom po-
licijskom znackom za zasluge u pripremi i
odbrani grada, neposredno rukovodenje i
ucesce u svim bitnim akcijama policije i koji
je dao veliki svoj doprinos u naporima poli-
cije na implementaciji mira i slobodi kretanja
nakon rata. Drugi, kojeg takode s postova-
njem spominjem je Asim Caji¢, policajac sa
ogromnim iskustvom koje sa sobom donio iz
vece sredine s obzirom da je u SJB dosao iz
Sarajeva, tih, naravan, uvijek raspolozen ali u

sudbonosnim trenutcima ovog grada je odi-
grao znacajnu ulogu kao Komandir Mane-
varskog voda policije, zbog ¢ega je Manevar-
ski vod policije nosilac najveceg op¢inskog
priznanja. Tredi je Boro Stjepanovi¢, zamje-
nik komandira Manevarskog voda policije,

¢ije su zasluge u vezi sa rukovodenjem ovim
vodom veoma znacajne za odbranu grada,
njegova energicnost i hrabrost u izvrsavanju
poslova u ovim sudbonosnim trenutcima,
ostala je trajno u nasem sje¢anju.




